
GOUVÈNÈ CUOMO BAY MINISTÈ SANTE AK MTA LÒD POU YO PRAN MEZI 
PREVANSYON AGRESIF KONT VIRIS ZIKA A NAN SISTÈM METWO NEW YORK 

LA 
 

Nouvo Mezi yo Pral Konbat Pwopagasyon Potansyèl Zika a nan Sistèm Tren ki 
Gen Plis Sikilasyon nan Peyi a 

 
Eta ap Kontinye Pran Mezi Prevansyon Kont Zika, lè li Mete Disponib Plis Pase 

16.000 Grenn Larvicide ak Teste Plis Pase 110.000 Moustik depi Mwa Mas la  
 

Nou Ankouraje Nouyòkè yo pou yo Rele nan 1-888-364-4723 pou Mande 2 Pake 
Grenn Larvicide pou Elimine Zòn Repwodiksyon Potansyèl Moustik yo Gen Lakay 

yo 
 

Videyo B-Roll Kote Gouvènè Cuomo ak Ofisye Leta yo Ap Trete Dlo nan Estasyon 
Metwo ki sou Ri South Ferry-Whitehall la Disponib Isit la, epi videyo kote yo nan 

East River State Park la Isit la; Foto yo menm disponib Isit la 

 
 
Jodi a, Gouvènè Andrew M. Cuomo anonse yon seri nouvo inisyativ agresif pou konbat 
viris Zika nan Eta New York. Sou lòd Gouvènè a, Ministè Sante Eta a, an patenarya ak 
MTA, ap mete disponib grenn larvicide pou trete dlo ki anndan sistèm metwo a pou 
diminye prevalans zòn repwodiksyon potansyèl moustik albopiktis la yo. An plis de sa, 
Ministè Sante a pral kowòdone ak tout ajans eta yo, ikonpri Biwo Pak Leta yo (State 
Office of Parks), Biwo Prezèvasyon Istwa ak Lwazi (Recreation and Historic 
Preservation), ak Depatman Pwoteksyon Anviwonnman, pou asire ke yo ap pran tout 
mezi ki posib pou reponn a sitiyasyon an nan yon manyè pwoaktif. Eta pral redouble efò 
l ap fè pou pwoteje Nouyòkè yo kont viris la – l ap ogmante distribisyon grenn larvicide 
bay mèt kay yo epi founi plis twous pwoteksyon kont Zika bay fanm ansent nan sant 
sante ak sant planin familyal, ak pwogram WIC yo atravè tout eta a.  
 

Nouvo inisyativ sa yo ap ajoute sou plan detaye sis-etap Gouvènè a te anonse avan 
pou konbat viris Zika, li gen ladan lansman kanpay sansibilizasyon toupatou nan eta, ki 
etabli yon ekip repons rapid epi ki mande pou depatman sante konte yo soumèt bay Eta 
plan daksyon yo genyen pou konbat Zika yo. Ministè Sante a deja opwouve tout plan 
daksyon lokal Vil New York ak 57 lòt konte ankò nan eta New York la yo te pwopoze a 
yo. An plis de sa, nou ap siveye deprè plis pase 267 pèlen nou mete toupatou nan etan 
New York la epi yo te deja teste 110.000 moustik ane sa – tout rezilta yo te negatif, yo 
pat jwenn viris la nan okenn moustik. 

https://www.hightail.com/download/cUJYMWZNNDJ0QTFDaDhUQw
https://www.hightail.com/e?phi_action=app/orchestrateDownload&sendId=2990416331&emailId=c4a4ad6cef32419e0fba0fb64f9a2e57&s=19105&cid=tx-02002208350200000000
https://www.flickr.com/photos/governorandrewcuomo/sets/72157668920675583


 

Gouvènè Cuomo te di: “ viris Zika toujou rete yon menas sante piblik danjere, epi Eta 
New York la ap kontinye pouswiv tout mezi ki posib pou konbat li. Lè nou mobilize 
kowoperasyon ajans eta yo ak Nouyòkè yo, nou ap pran mezi agresif pou ede redwi 
prevalans tout zòn repwodiksyon moustik atravè eta yo epi elimine maladi a depi nan 
sous li. Pandan sitiyasyon Zika ap kontinye evolye, nou ap rete vijilan epi n ap ranfòse 
efò prevansyon nou yo pou pwoteje sante piblik ak sekirite tout Nouyòkè yo.” 
 

Pandan moustik yo ap ponn ze nan dlo oswa prè dlo yo, epi pitit yo ap “grandi” nan dlo 
a avan yo vin adilt pou ka vole epi mòde, dlo kòwonpi sèvi tankou zòn repwodiksyon 
potansyèl pou moustik ki ka transmèt viris Zika yo. Eta ap pran mezi agresif pou mete 
grenn larvicide nan dlo kòwonpi yo epi redwi risk potansyèl pou viris la transmèt.  
 

Nan kad nouvo efò sa a, Ministè Sante, nan patenarya ak MTA, pral sible 36 lokalite 
priyoritè pou elimine sous dlo kòwonpi yo. Premye objektif la pral pou yo ogmante 
drenaj anndan estasyon yo, pandan yo ap mete grenn larvicide jan sa nesesè. Pandan 
y ap travay ak MTA, Ministè Sante a pral tou mete sou pye, nouvo pèlen pou siveye 
popilasyon moustik yo epi asire yo fè tès apwofondi epi fè rapò lè yo jwenn gen yon 
moustik albopiktis ki monte nan sistèm. An plis de sa, Biwo Pak Leta yo, Biwo 
Prezèvasyon Istwa ak Lwazi pral kontinye kowòdone yo avèk Ministè Sante a ansanm 
ak Depatman Pwoteksyon Anviwonnman pou pran mezi agresif pou idantifye epi 
elimine zòn repwodiksyon potansyèl moustik la yo nan pak ak zòn lwazi a yo atravè tout 
eta.  
 
Viris Zika a ka transmèt premyèman bay moustik Aedes aegypti ki soti Amerik Santral 
ak Amerik Disid. Viris la ka transmèt seksyèlman tou. Byenke pa gen moustik Aedes 
aegyti nan New York, gen yon espès fanmi li ki aktif nan zòn sid eta ki rele aedes 
albopictus. Syantis yo poko detèmine si Aedes albopictus – tip moustik ki nan New York 
la – ka transmèt Zika. Gen 70 espès moustik diferan nan Eta New York, epi aedes 
albopictus ka reprezante ant 3 ak 5 pousan popilasyon total la.  
 

Pi gwo danje moun ki kontrakte viris Zika genyen se yon malfòmasyon nesans timoun ki 
rele mikrosefali. Jiska jodi a, gen yon sèl timoun ki te fèt nan New York ak mikrosefali. 
Maladi sa rive nan timoun ki gen manman yo viris Zika te enfekte pandan yo te ansent. 
Zika ka lakoz yon lòt twoub ki ra tou, yo rele Sendwòm Guillain Barré, ki ka lakoz 
paralizi tanporè. Nan mwa fevriye a, Òganizasyon Sante Mondyal te deklare Zika se 
yon ijans sante piblik ki konsène tout kominote entènasyonal la. Lendi a, CDC te pibliye 
konsèy pou vwayaj pou raple fanm ansent yo pou yo evite vwaje ale nan zòn kote 
transmisyon viris Zika aktif yo. Zòn sa yo gen ladan yo kounye a, seksyon Wynwood 
nan Miami, Florid la, kote yo konfime 14 moun ki gen transmisyon lokal Zika. Pa gen 
okenn ka transmisyon lokal nan New York. Jiska jodi a, yo konfime 537 ka Zika atravè 
eta – 532 gen rapò ak vwayaj, epi senk te transmèt seksyèlman. Nan 537 ka ki konfime 
a yo, 414 soti nan Vil New York.  
 

Tom Prendergast, Prezidan ak Direktè Jeneral MTA a te di: “Avèk sis milyon kliyan 
metwo a gen chak jou, MTA pran preyokipasyon sante piblik oserye menm jan ak 



sekirite operasyonèl nou yo. 13 milyon galon dlo rantre nan sistèm metwo a chak jou, 
soti nan dlo lapli, dlo ki soti nan lari yo, epi menm dlo nou itilize pou alimante platfòm 
enèji pwòp nou yo. Men, menas serye moustik ki pote viris yo poze a fè li pi enpòtan 
pou nou gen drenaj ki pwòp k ap fonksyone byen, epi bon jan materyèl pou ponp yo, 
enspeksyon solid epi orè pou ponpe pou retire dlo kòwonpi yo. Sou lòd Gouvènè a, nou 
ap fè plis efò ankò pou elimine dlo kòwonpi ki ka lakoz repwodiksyon moustik ki pote 
viris la yo, epi trete zòn ki ka pèmèt repwodiksyon yo, pou pasaje nou yo ka vwayaje 
nan sistèm metwo a ak konfyans ke nou ap pran tout mezi prevansyon ki nesesè pou 
nou pwoteje yo.”  
 

“Nou tout ap jwe yon wòl nan prevansyon kont viris Zika,” Delege Ministè Sante Eta 
New York la, Dr. Howard Zucker te deklare. “Dènye inisyativ pou reponn yon manyè 
pwoaktif a dlo kòwonpi ki nan lokalite transpò piblik nou yo atravè vil la, se yon lòt 
egzanp plan daksyon prevansyon kont Zika Gouvènè Cuomo mete sou pye a. Apwòch 
agresif Eta ap pran, ansanm ak vijilans rezidan yo lè yo retire dlo kòwonpi ki sou 
pwopriyete pa yo, epi pwoteje tèt yo pou moustik pa mòde yo si yo vwayaje al kote 
transmisyon Zika aktif, pral ede nou pwoteje Nouyòkè yo, espesyalman fanm ansent, 
kont Zika.” 
 

Plan Daksyon Sis-Etap Gouvènè Cuomo a 
 

1. Elimine Zika depi nan Sous li. Pou elimine sit kote moustik yo ka repwodwi, eta gen 
100.000 grenn larvicide prè pou distribiye atravè tout eta. Yo gentan distribiye plis pase 
16.000 grenn bay minisipalite ak rezidan yo. Rezidan yo ka rele nan 1-888-364-4723 
pou mande de pake larvacide. Yon grenn larvacide dire yon mwa.  
 
2. Siveye Moustik Aedes yo Deprè avèk Itilizasyon Pèlen ak Tès Espesyal. Eta ap 
siveye popilasyon moustik la tou, lè li mete disponib pèlen moustik espesyal pou kolekte 
epi teste moustik atravè rejyon an yo pou idantifye epi reponn a transmisyon potansyèl 
Zika. Eta mete disponid 250 pèlen nan Vil New York, atravè Long Island ak Lower 
Hudson Valley a depi mwa mas.  
 
3. Distribiye Twous Pwoteksyon Kont Zika Gratis Bay Fanm Ansent yo. An plis de 
sa, eta ap ogmante distribisyon twous pwoteksyon kont Zika bay fanm ansent yo nan 
sant prenatal, sant planin familyal ak pwogram WIC yo nan rejyon sible yo. Twous 
pwoteksyon kont Zika gen ladan l materyèl fòmasyon, pwodwi pou repouse moustik, 
kapòt ak grenn larvicide pou trete dlo kòwonpi yo. Yon foto twous pwoteksyon kont Zika 
disponib isit la. 
 
Twous pwoteksyon kont Zika konplemante efò eta ap fè pou l ofri tès Zika gratis pou 
tout fanm ansent ki te vwayaje ale nan yon peyi ki gen transmisyon Zika aktif oswa ki te 
rantre nan relasyon seksyèl ak yon patnè ki te vwayaje oswa k ap viv nan yon peyi ki 
gen transmisyon Zika aktif nan jou ki sot pase yo. Gason ki te vwayaje oswa ki ap viv 
nan yon zòn ki gen transmisyon Zika aktif nan jou ki sot pase yo epi ki gen fanm ansent 
dwe toujou byen itilize kapòt, oswa pa fè bagay ditou pandan tout dire gwosès la. 
 

https://www.governor.ny.gov/sites/governor.ny.gov/files/thumbnails/image/ZikaPreventionBagPregnancy.jpg


4. Voye Ekip Repons Rapid Nou yo Nenpòt Lè yo Konfime yon Ka Transmisyon. 
Eta pral voye ekip repons rapid yo nenpòt lè yo konfime yon ka moustik Aedes ki 
transmèt Zika. Jiska jodi a, pa gen okenn ka ki konfime ke moustik Aedes te transmèt. 
Ekip repons rapid la pral gen ladan l ofisye ki soti nan Ministè Sante Eta, Depatman 
Sekirite Nasyonal (Homeland Security), ak Biwo Sèvis Dijans ki nan Depatman Jesyon 
Dijans la (Emergency Services Office of Emergency Management) pou yo enspekte zòn 
ozalantou yo, bay plis tretman epi devlope yon plan daksyon lokal. 
 

5. Pibliye Règleman Dijans yo ki Egzije yon Plan Kontwòl Zika Lè yo Konfime yon 
Ka Zika. Delege Ministè Sante a (DOH) te pibliye règleman dijans yo ki egzije tout 
depatman sante lokal yo pou soumèt plan daksyon avèk pwotokòl mizajou pou yo 
pyeje, teste, epi kontwole moustik yo. Ministè Sante eta apwove plan tout 58 konte nan 
Eta New York yo te soumèt yo.  
 

6. Lanse Kanpay Sansibilizasyon Piblik nan Tout Eta. Eta te lanse yon kanpay 
sansibilizasyon agresif pou piblik la ki sible Nouyòkè toupatou nan eta, ansanm ak 
vwayajè entènasyonal ki te ale nan zòn Zika afekte a yo. Yo kòmanse bay Anons Sèvis 
Piblik yo (PSA) nan radyo ak televizyon atravè zòn sid la yo depi 8 me, epi yo ap 
kontinye pase yo pandan tout sezon moustik la. An plis de sa, laprès nimerik (digital 
media) te lanse piblisite nan banyè sou sitwèb moun ki ap vwayaje al nan rejyon afekte 
yo konn al vizite pi souvan yo, ansanm ak nan bis, metwo ak pano piblisitè yo. Kanpay 
la gen ladan tou liy asistans telefonik pou jwenn enfòmasyon sou Zika (1-888-364-
4723), afichaj nan plizyè lang, ti liv, fich enfòmasyon teknik ak sitwèb ki dedye a viris 
Zika sèlman. 

